
ՀԻՄՆԱՎՈՐՈՒՄ
 «ՀԱՆՐԱՅԻՆ ՀԵՌՈՒՍՏԱԸՆԿԵՐՈՒԹՅԱՆՆ ԱՌԱՆՑ ՄՐՑՈՒՅԹԻ ՎԱՐՁԱԿԱԼՈՒԹՅԱՆ ԻՐԱՎՈՒՆՔՈՎ ՀՈՂԱՄԱՍ ՏՐԱՄԱԴՐԵԼՈՒՆ ՀԱՄԱՁԱՅՆՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը.
«Հայաստանի հանրային հեռուստաընկերության» ՓԲ ընկերության 8-րդ տաղավարի իրականացման պայմանագով «Հայաստանի հանրային հեռուստաընկերության» ՓԲ ընկերությանը վերապահված պարտավորությունները Հայկական կողմից կրում է ՀՀ կառավարությունը՝ ի դեմս ՀՀ բարձր տեխնոլոգիական արդյունաբերության նախարարության:
Կողմերի միջև ստորագրվել է ծրագրի իրականացման պայմանագիր, որով Հայկական կողմը կրելու է որոշակի պարտավորություններ: Ի թիվս այլնի, Հայկական կողմը, համաձայն պայմանագրի 8.4.1 կետի, պարտավորվում է նախքան նախագծի մեկնարկը Չինական կողմին տրամադրել օթևան ու տարածք՝ ավազների ու խճերի, շինարական մեքենաների ու հարակից սարքավորումների համար և ապահովել նախագծի տեղանքին մոտ նախագծի շինարարության ընթացքում պահանջված մեքենաների ու սարքավորումների պահեստավորում։ Կոնկրետ տեղանքը պետք է համատեղ ընտրվի Հայկական կողմի ու Չինական կողմի գլխավոր կապալառուի կողմից:
Կողմերի միջև տեղի ունեցած քննարկումների, ինչպես նաև կատարված տեղանքի ուսումնասիրության արդյունքում ընտրվել է Երևան քաղաքի Նորք-Մարաշ վարչական շրջանի Գարեգին Հովսեփյան 87/3 հասցեում գտնվող Երևան համայնքի սեփականությունը հանդիսացող 4500.0քմ մակերեսով հողամասը (սեփականության վկայական N 02082024-01-0271, կադաստրային արժեքը՝ 172,304,550 ՀՀ դրամ), որն առավել հարմար է շինհրապարակի մոտ համապատասխան կոմունիկացիաները ապահովելու,  մասնավորապես՝ շինարարության ողջ ընթացքում անձնակազմի համար օթևանի տրամադրման համար: Նշված տարածքը ընտրվել է նաև ելնելով բուն շինհրապարակի՝ նոր 8-րդ հեռուստատաղավարի տարածքի տեղադիրքից, քանի որ օժանդակ կոմունիկացիաները չեն կարող մեծ հեռավորության վրա գտնվել շինհրապարակից:
Վերը նշված օժանդակ կոմունիկացիաների ապահովումը հանդիսանում է պարտադիր պայման ծրագրի իրականացման համար, քանի որ համաձայն պայմանագրի՝ Չինական կողմն իրավասու է չսկսել շինհրապարակի կառուցումը, եթե մինչև նախագծի մեկնարկը Հայկական կողմը չկատարի նշված պարտավորությունը: Ընդ որում, շինհրապարակի կառուցման նախնական ժամկետը 26 ամիս է, որը կարող է երկարաձգվել՝ ելնելով անհրաժեշտությունից:
Ուստի, հաշվի առնելով վերը նշվածը, ինչպես նաև Հայկական կողմի՝ նախքան Նախագծի մեկնարկը բոլոր օժանդակ ենթակառուցվածքները և կոմունիկացիները ապահովելու աշխատանքները ավարտին հասցնելու պարտավորությունը, առաջարկում ենք Հանրային հեռուստաընկերությանը առանց մրցույթի վարձակալության իրավունքով առնվազն 3 տարի ժամկետով տրամադրել նախագծով նախատեսված տարածքը՝ պահանջվող աշխատանքները ժամանակին կատարելու և ավարտին հասցնելու համար:
Վերոնշյալի համատեքստում մշակվել է սույն որոշման նախագիծը, որով նախատեսվում է Երևան քաղաքի Նորք-Մարաշ վարչական շրջանի Գարեգին Հովսեփյան 87/3 հասցեում գտնվող Երևան համայնքի սեփականությունը հանդիսացող 4500.0քմ մակերեսով հողամասն առանց մրցույթի 3 տարի ժամկետով վարձակալության իրավունքով տրամադրել Հանրային հեռուստաընկերությանը: Նախնական բանակցությունների արդյունքում նախատեսվում է վարձակալության գումարը սահմանել 1 723 050 ՀՀ դրամ: Բացի վերոնշյալից Նախագծով սահմանվել է նաև, որ կնքվող վարձակալության պայմանագրում նախատեսվի հնարավորություն՝ անհրաժեշտ հողամասը չինական կողմին տրամադրելու վերաբերյալ: 
2. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ բարձր տեխնոլոգիական արդյունաբերության նախարարության կողմից:
3. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:
4. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». 
Նախագիծը չի բխում համապատասխան ռազմավարական փաստաթղթերից։

